
Nos primeiros dias de outubro o IEM recibiu notificacién do Excmo. Concello de
Baiona no que nos comunicaba a concesién da Medalla de Ouro. O acto publico da
entrega tivo lugar o venres 9 de outubro de 2020 na Praza do Concello. Fixo a presen-
tacion a Técnica de Cultura Raquel Garcfa:

Bos dias a todos e todas, e benvidos ao acto de entrega da distincién honorifica da
Medalla de Ouro do Excmo. Concello de Baiona ao Instituto de Estudos Mifiorans (IEM).

Como todos vostedes saben, a Corporacién Municipal de Baiona, desde hai uns
anos, vén distinguindo publicamente e recofiecendo aquelas persoas ou institucions
que destaquen pola sta achega e polos servizos relevantes a sociedade baionesa.

E por este motivo que esta Corporacién Municipal cre necesario recofiecer e
distinguir publicamente ao Instituto de Estudos Mifiorans (IEM) coa concesién da sua
mais alta condecoracion honorifica, a Medalla de Ouro; tal e como aparece recollido
no art. 20.1 do Regulamento Especial de Protocolo e Cerimonial do Excmo. Concello
de Baiona, que di o seguinte:

Esta distincion outérgaselle a aquelas persoas, entidades ou institucions que pres-
tasen relevantes servizos e merecementos extraordinarios a favor do Excmo. Concello
de Baiona.

Dito merecemento constitie o grao maximo de condecoraciéns que pode outor-
gar a Corporaciéon Municipal, e, respondendo a esta singularidade, reservarase a sia
concesion, nos casos excepcionais nos que a Corporacién Municipal, previo ditame da
Comision de Honras e Distincidns, considere digno ou digna, as persoas ou entidades
propostas por todos os conceptos para o seu outorgamento.

O IEM ¢ unha desas institucions que, coas stias acciéns exemplarizantes e os seus
meéritos mais que sobresaintes a favor do Municipio de Baiona, é merecedora de tal re-
cofiecemento, polo que procedemos a ler a glosa meritoria que serviu de xustificaciéon
para a sia concesion:

O Instituto de Estudos Mifiorans constittiese en asociacion en Nigran, o 27 de ou-
tubro de 1999, co obxectivo de promover, fomentar e realizar aquelas accions volun-
tarias orientadas ao estudo, investigacion, conservaciéon, mantemento, divulgacion e
defensa do todos aqueles valores historicos, artisticos, antropoldxicos, etnograficos e
naturais que dan contido de seu e singularidade 4 comarca do Val de Miilor, a Galicia,
e concretamente & Real Vila de Baiona, cunha atencidn especial 4 defensa e a promo-
cion da lingua galega.

Estrutdrase nas seguintes seccions de traballo:

Xeografia e Historia; Arqueoloxia e Etnografia; Filoloxia e Literatura; Arte, Arqui-
tectura e Urbanismo; Ciencias fisico-naturais e Estudo do medio; Arquivo fotografico
e fonogréfico; Arquivo de documentacién; Toponimia; Biblioteca e Teatro.

Leva a cabo un sen fin de actividades entre as que destacamos actos, xornadas,
seminarios, cursos, encontros, exposicions, mesas redondas, estudos, publicacidns,
noticias, traballos de investigacions, etc, etc.

Dispén dunha biblioteca propia que co tempo estase a converter nun referente
bibliografico no Val de Mifior.

Publica unha revista anual (REM) sobre o Val de Mifor recollendo as actividades
desenvolvidas anualmente.

Publica obras que estudan os diversos aspectos do Val de Mifior e aquelas de crea-
cién literaria de autores nados ou afincados na nosa contorna.

Sinalar que se trata dunha institucién que se envorca, abrindose 4 sociedade baio-
nesa, polo que é digna de eloxio e de recoflecemento por parte do Concello, polos
meéritos culturais en beneficio dos cidadans, salientando os fins, entre os que destacan
a promocion e o fomento dos nosos costumes e tradicions.

Pois ata aqui a xustificacion, méritos mais que sobresaintes que nos dan unha idea da
traxectoria e das valias mais destacadas que fan ao IEM merecedor de tal recofiecemento.

A continuacién cedo apalabra ao Secretario Xeral do Excmo. Concello de Baiona,
D. Nedal Plablo Shehadeh Rey, que dara lectura & certificacion plenaria da concesiéon
da distincion.

Tras a lectura da certificacion, o alcalde de Baiona, D. Carlos Gémez Prado, fixo
entrega da distincion, que foi recollida en nome do IEM polos tres vicedirectores da
nosa entidade, Xosé Lois Vilar Pedreira (por Baiona), Antonio Solifio Troncoso (por
Gondomar) e Xilberte Manso de la Torre (por Nigran), asi como os que foron ante-
riores directores, Carlos Méixome Quinteiro e Xulidn Maure Rivas. O vicedirector por
Baiona tomou a palabra en nome do Instituto:

Non rompera o dia e a restinga de carros parou na altura da Palma para ensebar
0 eixo e pasar a vila sen cantar para non espertaren os sefioritos. Amando das Xestas,
mozo de 16 anos, capitanea a marcha do toxo arnal, combustible do seu forno, camifio
da telleira de Nigran.

Raquel, técnica de cultura e socia do IEM, gracifas polas tias palabras. Nedal
Pablo, secretario xeral do concello, tamen agradecerche a lectura da acta. Graciiias
aos membros da corporacién que tiveron a idea e os que aceptaron concederlle,

concedernos, ao IEM este nomeamento, esta medalla de ouro da vila de Baiona.
Sr. alcalde, Carlos Gémez Prado, membros da corporacidn, autoridades,... bo dia a
todos os presentes.

O IEM, que é mdis amigo da praxe ca do protocolo, séntese fondamente honrado
de que o concello de Baiona se lembrase del, e recibimos este galardén a idade de
21 anos logo de que naquel 1999 a idea do seu primeiro director, Carlos Méixome
Quinteiro, que dirixiu a entidade durante mais de 16 anos, e a implicacién de per-
soas que xa nos deixaron prematuramente, como Nano Cambeiro, que dirixia aquel
periddico O Miior. Cedo nos deixou a panxoneira Maria Xosé Gonzalez Chamor-
ro e tamén Alfonso Solifio Troncoso, membro da xunta directiva até o ultimo mo-
mento. Cun ou outro vinculo con nds, xa non estdn Armando Guerra nin Antonio
Valverde, e cedisimo marchou Uxio Méixome Xuiz que, coma milleiros de mozos
galegos, procuraba sustento moi lonxe da terra.

Era preciso lembrarvos persoas que nunha ou noutra medida estiveron na xénese
e evolucién do Instituto de Estudos Miforans.

Hai néboa na Groba, a serra dos homes das burras do monte. Choveu arreo e bai-
xan cheas as regueiras que furan o embigo do Foral na Cara Batallada. Hai néboa e
choveu pero non hai vento suficiente para monstros aspados.

O IEM ¢ unha expresion imperfecta da sociedade civil galega e miflora que se
organiza e tenta metamorfosearse tendo O Val de Mifor como territorio central de
traballo, pero non exclusivo. Para o mellor goberno do que somos capaces, reunimo-
nos todos os luns e todos os dias que se precise para colexiadamente decidir tarefas,
angueiras, proxectos, publicacidns... Consta dunha xunta reitora e mais de 250 socios,
e os traballos que acometemos dependen das persoas que os conciben, pensan, de-
séflanos e execttanos nas distintas dreas antes citadas. Estes traballos xiran 6 redor
do patrimonio natural e cultural, material e inmaterial, e o achegamento a estes patri-
monios ¢ poliédrico. Pddese facer desde a investigacion, a divulgacién, a defensa e a
denuncia publica se é necesario. Estas multiples maneiras provocan que as actividades
6 longo destes 21 anos fosen moi variadas.

Estase a desenvolver este acto nesta dgora baionesa e miflord entre un pazo es-
barrullado e outro ben mantido que non quero que sexan metafora de nada. Esta-
mos nunha vila, organizada en praza desde a da Fruita como poértico de entrada de
marifleiros e apeadeiro de tranvia, a Praza Vella, a da Lefia ou mesmo a de Santa
Liberata, antigos Campos do Aral do Mosteiro de Oia onde por suscricién popular a
remates do século XVII rematouse a capela, propiedade do pobo de Baiona, da santa
e dos santifios Cosme e Damidn.

Aqui en Baiona o IEM desenvolveu 6 longo de varios anos as tertulias que ache-
garon persoas da vida politica, social, cultural, universitaria galega: Ferrin, Xan Lopez
Facal, Marifio Ferro, Beiras, Barreiro Fernandez, Anxo Carracedo, Quico Cadaval... e
presentamos libros e a nosa revista, na biblioteca, na Capitania, no Pazo de Mendoza.

O Val de Mifor presentamolo 6 publico a xeito de XEIRAS, visitas guiadas polos
patrimonios onde non tratamos de percorrer moitos quilémetros senén de percor-
relos ben, amodo, explicados con rigor e os dous ultimos anos con intérprete de
lingua de signos. Foron xeiras diurnas e nocturnas, estas visitando o mellor panel
de arte rupestre esquematica gravada da Peninsula Ibérica, ese monumento de 14 x
5m que na parede vertical do Outeiro dos Lameiros amosa un cento de équidos, gar-

| Revista de Estudos Mifiorans | n° 20 | 2020 |



ranos, burras do monte nunha inmensa escena cinexética, quizais o primeiro curro
gravado, panel descuberto en 1988 por Alfonso Posada, hoxe bibliotecario do IEM,
no centro dun potente “santuario” rupestre de mdis de 30 petrdglifos que, como
primeira iniciativa en Galicia dunha comunidade de montes, a de Sabaris, ademais
pequena, foi musealizado con fondos propios e mais difieiro europeo. Era 0 2007 e
hoxe sabemos que concello e comunidade de montes estan tratando de xestionar
aquel referente grafico da arte prehistdrica irman en categoria e importancia coa
estacion de Agua da Laxe en Vincios onde o IEM, en traballo encargo do concello
de Gondomar, colocou carteleria, como tamén anovou os carteis do impresionante
petrdglifo da Pedra dos Mouros no Teton de Tebra, intervencién dirixida hai 13 anos
pola arqueéloga Rosa Villar Quinteiro.

Estouvos insinuando que a potencia das grafias de hai catro milenios precisan un
centro de exposicidns potente que catalice a ARTE RUPESTRE DO SUR GALEGO E
NORTE DE PORTUGAL.

As xeiras foron tamén maritimas e nocturnas amosando o patrimonio do mar de
Baiona e Panxdn: saberes marifeiros, talasonimia, naufraxios... este domingo fai 62
anos que lle partiu o eixo de cola 6 Cabo Villano de Luis O Calvo no Carreiro do Lobo
e morreron 3 dos 5 tripulantes e Mauricio tocou a morto aquel dia. Aquela xeira or-
ganizada por Anxo foi soada e sonora polas cinco igrexas da zona vella baionesa, sor
Presenta aloumifiou o badal da campa do Convento e Lito combinou, como o facian
seu pai e seus irmans, tia Mari incluida, as campas da Excolexiata.

Na Capitania expuxemos debuxos, fotos e calcos de petrdglifos de todo o pais
con guias e con talleres de arqueoloxia a cargo de Manolo Ledo. 700 escolares do
val visitaron a exposicién e subiron 6 Outeiro dos Lameiros, e especialistas trataron
temas de arte rupestre. Foi a mesma sala onde expuxemos os traballos de talasoni-
mia da costa da Guarda e Nigran con conferencias e coa exposicion de maquetas de
barcos de Manolo O Canudo.

Quero que vexades a transversalidade dos traballos do IEM: a investigacidn, a di-
fusidn a xeito de visitas guiadas, conferencias, publicacidns,... Outra caracteristica das
nosas angueiras é a creacion de sinerxias, xa moitos concellos e deputacidns e colecti-
vos fan visitas guiadas 6 patrimonio, algo impensable hai 20 anos, desde hai 2 anos nds
facémolo con intérprete de lingua de signos abrindonos 6 colectivo oculto, silencioso,
de persoas xordas, non mudas, que tefien dereito de acceso a cultura e que non o estan
pasando ben, ainda mais illados, coas medidas anti-covid.

Foron os concellos de Nigran e Gondomar quen colleron o compromiso de
recolleren a totalidade da toponimia das stias parroquias, ese valiosisimo patrimo-
nio cultural inmaterial en proceso de deterioro e en perigo de extincion. Hoxe en
dia, debido a que a pandemia nos colleu a contrapé, falta rematar a freguesia de
San Fins de Nigran e as de Vincios e Gondomar capital. Agora temos que acometer
o traballo en Baiona comprometendo o concello onde xa Anxo Rodriguez Lemos,
sendo un infante, recolleu 1200 nomes na sta parroquia de Baifia e despois Borrei-
ros, Maiufe, Santa Baia, Santo André de Comesafia, Parada, Camos... e comezou
Baredo, Belesar... Xa antes Roberto Rodriguez Alvarez recollera case 10000 nomes
no concello de Oia.

Todos estes traballos figuran e figuraran ainda mellor na paxina web en reconstru-
cién do IEM.

Pepe, o mais vello dos Ineses, daba clases gratis de esperanto na Porta do Sol, que
nolo dixo seflor Manolo O Tourdn, e foi Tito, o fillo de sefiora Matilde A Culebrona,
0 que estaba con seis anos mirando como desembarcaban os presos catalans do Ari-
chachua e saian cara ao campo de concentracion, cara ao Mosteiro de Oia, era febreiro
do 39. Hoxe vefien en direccién contraria peregrinos cara a outro centro relixioso. Un
daqueles cataldns meteulle na man un feixe de billetes que Titifio levou & sta nai.

Era difieiro republicano e ainda hoxe pouco valemos.

Un dos grandes traballos que levamos a cabo nestes anos foi o da recuperacion da
MEMORIA HISTORICA nun Val de Mifior onde a cruel represién, que non guerra,
deixou cinco ducias de asasinados nas beiras dos camiiios, incluso no areal de Lourido.
Chéamase recuperacion, reivindicacion, dignificacién, nada que ver con outros adxec-
tivos descualificativos. Este foi un traballo transversal que levou 4 investigacion en
arquivos municipais, xudiciais, militares e particulares. Levounos 4 enquisa de persoas
que viviron aquela traxedia; as exposicions naquel BARCO DA MEMORIA que nos
visitou e a represion en Baiona e Panxén, no Val de Mifior ten un nome propio: A
VOLTA DOS NOVE, que é un topénimo con data de nacemento: o 16 de outubro de
1936, 84 anos cumpre a proxima semana. E un lugar dignificado polas achegas eco-
ndémicas da cidadania e da xunta do bipartito e pola bondade dun gondomarés, Fer-
nando Casds, que empregou a sta creatividade nunha intervencién na paisaxe brutal
co estoupido da Bombardeira 6 pé dun potente lugar de memoria colectiva, como o é
tamén o cemiterio civil de Sabaris onde foron soterrados os Ineses e a muller, Dolores
Samuelle, que axudou a agachalos. Temos que agradecer a esta corporacion e ¢ seu
alcalde que en outubro de 2019 permitise colocar a placa, tamén obra de Fernando
Casas, noutro lugar de memoria, no cemiterio de Baiona onde estiveron enterrados os
nove homes asasinados enriba da Enseada da Bombardeira. E a mesma Comisién de
Honras e Distinciéns que hai uns anos nos negou a colocacion da placa a que hoxe nos
concede esta distincién como entidade baionesa e mifiora. Non podemos esquecer que
escavamos no cemiterio de San Xian no Rosal e recuperamos os corpos de 5 mifiorans
a peticion das stas familias.

Os 21 anos que cumprimos este 27 de outubro dan para moito, pero o tempo é
finito, os carros de toxo arnal xa estan a descargar na Telleira, os daordes da galleira
guiche galruan dunha nenza que lasquea cun chién.

Dixen atrds investigacién, divulgacién, defensa, DENUNCIA PUBLICA. Pasaron
os carros pola Foz, remate do rio que da nome 4 comarca, a ese cometido que é comun
para o IEM e deberia ser comun para os tres concellos. Esa Foz da que o IEM e outros
colectivos conseguimos tirar aquel horrendo barco-restaurante, desa Foz que sabemos
contaminada ambiental e urbanisticamente, e sabedes 6 que me refiro. O IEM apoiou
a iniciativa do Clube Espeleoléxico Matixo para que un campo de golf non ocupase
500.000 metros cadrados de montes de Camos e Chandebrito, os mesmos montes que
tefien proxectado un parque forestal que tarda. O IEM denunciou a aberracién de 550
chalés na Chan do Cereixo, nos montes de Pinzas urbanizacién e campo de golf, e en
xullo de 2018 na sede gondomaresa fixose a reunién fundacional da oposicion 6 cam-
po de golf de Baredo. Tamén o IEM e SOS GROBA denunciamos aquel parque eélico
na Groba e fomos quen de facer renunciar 4 empresa con argumentos varios da insta-
lacién de 21 aeroxeradores. Hoxe a ameaza ¢ moito maior, son 44 monstros de mais de
160 m de altura na Groba e 13 no Galifieiro, unha industrializacién abusiva das nosas

serras amparada nun modelo enerxético que nace malparido. Enerxias limpas, reno-
vables... si, pero non a calquera prezo, e non sen a participacion da cidadania. Diri-
xentes politicos e cidadans do Val de Mifor temos que definir, desefiar, determinar en
que Val de Miflor queremos vivir nds e os que vefian despois e hai que facelo xa, e iso
pasa polo deseflo urbanistico, de servizos, polo trato real, non ficticio nin inmediato,
do noso patrimonio cultural e natural. Pasa polo didlogo. Aqui nos tedes.

Outra volta gracifias ds presentes, gracifias 4 corporaciéon do concello de Baiona
pola concesién desta medalla de ouro.

Pechou a continuacion a quenda de intervencions o alcalde de Baiona, D. Carlos
Goémez Prado, coas seguintes palabras:

Sefioras e seflores membros da Corporacion

Representantes e integrantes do Instituto de Estudos Miforans

Queridos vecifios e vecifias:

Permitanme empezar esta intervencion cunha frase feita, xa que reflicte perfecta-
mente a nosa intencionalidade, “de ben nados ¢ ser agradecidos” Agradecemento é o
motivo que nos reuniu e o que queremos expresar, en nome do goberno e dos vecifios
e vecifias de Baiona, 4 institucion que hoxe recibe este pequeno recofiecemento.

O Instituto de Estudos Minorans leva mais de dias décadas, o préximo 27 de outu-
bro cumprense vinte e un anos da stia constitucion, dedicado 4 divulgacién da cultura
nas stias mais diversas expresions, vinte e un anos de esforzo altruista posto en comun
por un bo niimero de persoas movidas polo unico interese de fomentar o cofiecemento
do patrimonio e a historia da comarca e de nosa Vila.

O traballo constante, voluntario e desinteresado de membros e colaboradores do
Instituto de Estudos Miflorans foi e é a clave de que o proxecto siga na vangarda da di-
vulgacién cultural en Baiona e no resto dos municipios do Val Mifor ou Val de Miiior.

O labor altruista dos membros do IEM ao longo de todos estes anos conseguiu
transformar, coa colaboracién das institucions, como o Concello de Baiona, o pano-
rama cultural da nosa Vila mediante un amplo abanico de actividades de divulgacién
relacionadas co patrimonio natural, etnografico, histdrico, artistico, arquitecténico ou,
mesmo, lingiiistico. Salvagardou e promocionou a nosa identidade, o noso idioma e a
nosa cultura, entendendo a realidade mifora, e polo tanto a baionesa, como integrada
no ambito xeral da sociedade galega. Tamén é importante destacar a achega dunha
gran variedade de Publicacions ao Patrimonio Bibliografico Baionés.

Un labor deste Instituto que, non sendo oficial, ten desenvolvido a expresién inde-
pendente emanada da sociedade mifior4, en xeral, e a Baionesa en particular, conse-
guindo con fartura todos estes postulados mencionados.

O esforzo destas persoas, profesionais de diversos ambitos, permitiu ao IEM man-
ter unha programacion cultural estable e un ritmo de traballo constante na procura de
novos estimulos culturais para os baioneses e baionesas e para o resto de miforans.

O IEM constitufuse formalmente como asociacién en 1999 co obxectivo de fo-
mentar o coflecemento, conservacion e respecto polo patrimonio mifioran, no cal se
inclae o baionés, en diferentes disciplinas coa finalidade de destacar o seu valor como
ben econdémico e cultural. Cabe salientar, ademais, a colaboracién que mantivo dende
a sta fundacién co Concello de Baiona.

Entre as moitas actividades que veu desenvolvendo a entidade ao longo dos anos
na nosa Real Vila atépanse as xa tradicionais Xeiras do IEM que son unha cita marca

en vermello no calendario cultural da Vila. Outro exemplo son as visitas guiadas a
distintos lugares de interese histdrico, artistico, natural e paisaxistico de Baiona, como
as visitas guiadas 4 aldea medieval de San Cosme, na parroquia de Baifla; as visitas
guiadas pola Fortaleza de Monte Real; polos petréglifos do Outeiro dos Lameiros na
parroquia de Santa Cristina da Ramallosa; os roteiros maritimos pola nosa baia ...

Mencién 4 parte merecen as diferentes xornadas que dedica 4 divulgacién do pa-
trimonio e 4 cultura da Real Vila, asi como os esforzos dedicados a reivindicacién da
memoria histérica, como as homenaxes aos nove vecifios da comarca fusilados en
outubro de 1936 na cofiecida como Volta dos Nove en Baredo.

O Instituto de Estudos Mifiorans ten aportado 4 Vila de Baiona un valor cultural
mais al6 da investigacion histérica, catalizando a través da stia multidisciplinariedade,
a cultura e o patrimonio baionés.

A actividade que se desenvolve desde a entidade estd ao servizo do conxunto da
sociedade sen exclusions. Unha institucién que se envorca con Baiona, que se abre &
stia sociedade e que achega tanto como o IEM ¢ digna de eloxio e de recofiecemento
polo mérito de achega cultural a Baiona e s seus cidadans, salientando os fins entre os
que destacan, sen dubida, a promocién e o fomento da cultura.

Con este recoiiecemento, queremos premiar, estimular, e pofier en valor o gran
labor desempefiado en Baiona ao longo de todos estes anos polo IEM.

Isto 1évame a rematar esta intervenciéon coa mesma mensaxe do inicio. GRAZAS.
Por todo o dito, e seguramente algunha cousifia mais, a corporacioén de Baiona acor-
dou de forma unanime conceder ao Instituto de Estudos Mifiordns a maxima distin-
cién que outorga o concello: A Medalla de Ouro.

Felicidades a tédalas persoas que formaron parte no pasado e os que contintian
participando no presente neste gran proxecto que é o IEM, un dos motores culturais
do Val Miiior!

